
  

21. TEILS CLAI  
CYNEFINOEDD GWIBEROD 

CYFLWYNIAD 
Dyma weithgaredd gwych i blant hŷn, pobl ifanc yn eu harddegau neu oedolion.  
Gallech adeiladu'r gweithgaredd hwn i mewn i sesiwn hirach, gan gynnwys taith 
ymlusgiaid lle gallai'r grŵp gasglu planhigion (gyda chaniatâd y tirfeddiannwr) o gynefin 
y wiber, er mwyn addurno'r teils. Gallech hefyd roi cyflwyniad ar ecoleg y wiber wrth i 
chi aros i'r teils sychu yn yr aer.  

Er bod y teils yn drawiadol iawn, mae hwn yn weithgaredd gweddol rad (mae'n costio 
tua 70c y teil) ac yn rhoi rhywbeth hardd i'r cyfranogwyr i'w helpu i gofio am eu 
diwrnod arbennig! 

Defnyddiau: 
• Tegan neidr rwber bach 
• Clai sy'n sychu yn yr aer - 

defnyddiom ni becynnau 1kg o glai 
modelu DAS  

• Cyllell finiog fawr a bwrdd torri 
• Planhigion o gynefin y wiber (e.e. 

gwair, eithin, grug, rhedyn, 
planhigion y llwyni) 

Dechreuwch trwy dorri'r clai 
yn deils o faint addas (mae 
bloc 1kg o DAS yn torri'n 
daclus i mewn i chwe teil 9cm 
fel y dangosir isod) - o tua 
1cm o drwch 

• Dyfrlliwiau, brwsys a phot o ddŵr  
• Powlen bys o ddŵr  
• Hambwrdd/hambyrddau pobi a 

phapur leinio er mwyn sychu'r teils 
(neu eu pobi) 

• Lluniau o wiberod 
• Ffwrn (dewisol) - peidiwch â'i 

chynhesu ymlaen llaw 

GWNEWCH! 

1 2 Rhowch eich bysedd yn y 
bowlen o ddŵr, a 
defnyddiwch ychydig bach o 
ddŵr i lyfnhau arwyneb ac 
ochrau'r clai 

Adders are Amazing! Gwiberod Gwych! 



 

Unwaith y bydd wedi oeri (os ydych 
yn defnyddio ffwrn), ychwanegwch 
liwiau at y teil. Dechreuwch gyda'r 
wiber. Dangoswch luniau er mwyn 
helpu marcio'r wiber.  

Gallwch orchuddio'r teils gyda glud 
PVA fel eu bod yn sgleinio, neu eu 
gadael fel ag y maent heb sglein. 
Rhowch ar y wal gan ddefnyddio disg 
hongian platiau, neu defnyddiwch fel 
coster (peidiwch â defnyddio PVA os 
ydych yn creu costeri).  

 

Gadewch i’r teils sychu yn yr aer, mewn 
man cynnes, am ryw awr, neu eu rhoi 
mewn ffwrn ar y dymheredd isaf bosibl 
(tua 100oC) am 15-20 munud, ac yna'i 
diffodd i oeri'n araf. (Sylwer: peidiwch â 
chynhesu'r ffwrn ymlaen llaw - rhowch 
y teils i mewn, ac yna'i throi ymlaen fel 
eu bod yn cynhesu'n araf). 

GWNEWCH! 
Trowch y tegan neidr ben i 
waered a'i wasgu'n gadarn i 
mewn i'r clai yn y safle 
terfynol. Codwch yn ofalus 
ac yna llyfnhau unrhyw 
ymylon blêr. 

3 4 Nawr, dewiswch ddetholiad 
bach o blanhigion o gynefin y 
wiber a'u gosod ar y teil 
mewn ffordd sy'n edrych yn 
hardd.  

Un ar y tro, gwasgwch y 
planhigion i mewn i'r clai, 
gan eu gwasgu'n gadarn a 
rhwbio'r arwyneb i 
bwysleisio'r marciau 

